
Uunga siunnersuut: Qimmit qimuttut kiisalu qimmeqarneq qitsuuteqarnerlu pillugit 

Inatsisartut inatsisaat nr. xx xx 2015-imeersoq. 

(Aalisarnermut, Piniarnermut Nunalerinermullu Naalakkersuisoq) 

(Siullermeernera) 

 

 

Demokratit nuannarutigaat inatsip matumap nutarterneqarnera. Nuna tamakkerlugu 

malittarisassat assigiinnerulernissaat angulerparput  aammalu inatsip nutarternera ilutigalugu 

uumasut pineqartut teknologi nutaanerpaaq atorlugu chip-imik nalunaarsugaalerlutik.  

 

Taamaattoq ataasiakkaanik oqaasissaqalaarpugut. 

 

Inatsimmi peqqussutigineqartoq tassalu qimmit qitsuillu nunatsinnut eqqunneqarnermi tamarmik 

kinguaassiorsinnaajunnaarsitaasimassasut pisariaqanngitsumik allaallumi 

navianariataarsinnaasutut isigaarput. Illoqarfiit qimuttoqarfiunngitsut ikittuinnarnik 

qimmeqarlutillu qitsuuteqarput, annilaangassutigaarpullu uumasut aavat nutarterneqanngippat 

ileqianngoriartuaarsinnaasut.  

 

Tamanna pillugu uumasunut pineqartunut tunngatillugu geninik nutaanik pilersortariaqarput.  

 

Oqaaserineqartut tunngavigalugit siunnersuut aappassaaneerneqartinnagu Inuutissarsiornermut 

Ataatsimiititaliamut ingerlateqqipparput. 


